
SYANGI O‘ZBEKISTON OLIY 

TA’LIM MUASSASALARIDA 
KADRLAR TAYYORLASH 

MASALALARI

Usmonov Baxodir Suvonqulovich
Iqtisod fanlari bo‘yicha falsafa doktori (PhD), O‘zDSMI 

“Kutubxonashunoslik” kafedrаsi dotsent v.b.

Annotatsiya: Maqolada Yangi O‘zbekiston oliy ta’lim muassasalarida kadrlar tayyorlash sifatini oshirish dolzarb bo‘lib 
borayotganini hisobga olgan holda, ta’lim amaliyotida qo‘llanilayotgan maxsus davlat dasturining ayrim jihatlari haqida 
so‘z boradi.

Kalit so‘zlar: sifat, ta’lim va tarbiya, ilm-fan va innovatsiyalar, mutaxassislar, mehnat bozori, xalqaro reyting tizimi, ta’lim 
tizimi, maqsadli kо‘rsatkichlar.
Abstract: The article talks about some aspects of the special state program used in educational practice, taking into 
account the fact that improving the quality of personnel training in higher educational institutions of New Uzbekistan is 
becoming urgent.

Key words: quality, education and training, science and innovation, specialists, labor market, international rating system, 
education system, target indicators.
Аннотация: В статье говорится о некоторых аспектах специальной государственной программы, используемой в 
образовательной практике, с учетом того, что повышение качества подготовки кадров в высших учебных заведе-
ниях Нового Узбекистана становится актуальной задачей.

Ключевые слова: качество, образование и подготовка кадров, наука и инновации, специалисты, рынок труда, 
международная рейтинговая система, система образования, целевые индикаторы.

K I R I S H
Ta’lim tizimining barcha bo‘g‘inlarida yoshlarning ijodiy qobiliyatlarini rivojlantirishga katta e’tibor qaratish 

lozim. Yoshlarning tashabbuslari, innovatsion g‘oya va fikrlarini, iste’dod va qobiliyatini o‘z vaqtida ko‘rib, ularni 
ro‘yobga chiqarishga ko‘maklashish o‘qituvchilarning asosiy vazifalaridandir. Yoshlarda tashkilotchilik qobili-
yati boshqaruv ko‘nikmalarini rivojlantirish orqali esa yuksak ma’naviyatli yosh yetakchilarni tarbiyalash, ularni 
mamlakatimiz taraqqiyoti va istiqboliga yo‘naltirish zarur.

О‘zbekiston ijtimoiy iqtisodiy rivojlanishning mahsuli sifatidagi yangi Uchinchi Renessans davriga milliy 
g‘oyamizning asosiy ustunlari hisoblanmish ta’lim sifatini takomillashtirish, ilm-fan va innovatsiyalarni keng 
kо‘lamda amalga joriy etish orqali qadam qо‘ymoqda.

Shu sabab muhtaram Prezidentimiz Sh.Mirziyoyevning 2022-yil 20-dekabrda Oliy Majlis va О‘zbekiston 
xalqiga qilgan murojaatida “Ta’lim sifatini oshirish – Yangi О‘zbekiston taraqqiyotining yakkayu yagona tо‘g‘ri 
yо‘lidir”, deb ta’kidlagan edilar [1].

Bu borada mamlakatimiz o‘sib borayotgan va yuksalayotgan mehnat resurslariga, ayniqsa, yosh avlod 
salohiyatiga tayanadi. 

O‘zbekiston Respublikasida oliy ta’lim tizimini tizimli isloh qilish zamonaviy bilim va yuksak ma’naviy-ax-
loqiy fazilatlarga ega bo‘lgan yuqori malakali kadrlar tayyorlash, oliy ta’lim tizimini modernizatsiya qilish, ilg‘or 
ta’lim jarayonini yangi sifat bosqichiga ko‘taradi. Ta’lim texnologiyalari asosida ijtimoiy soha va iqtisodiyot tar-

moqlarini rivojlantirish muammolarini hal etishga qodir bo‘lgan kasbiy ta’lim. Ayni paytda oliy ta’lim muassasala-
rida О‘zbekiston Respublikasi Prezidentining 2018-yil 16-martdagi “Futbolni yanada rivojlantirish chora-tadbir-
lari tо‘g‘risida”gi PQ-3610-son qaroriga muvofiq oliy ta’lim muassasalari o‘rtasida sog‘lom raqobatni ta’minlash 
uchun shart-sharoit yaratilib, bu boradagi ishlar amalga oshirilmoqda. 

Oliy ta’lim muassasalari bitiruvchilari tomonidan kо‘p hollarda madaniyat va san’at sohalarida taklif eti-
layotgan ish о‘rni, mehnat haqi darajasi va mehnat sharoitlaridan mamnun emasligi tufayli, taklif etilayotgan 
mutaxassisliklariga mos keluvchi ish о‘rinlarini rad etish hollari uchramoqda. О‘z navbatida, ayrim sohalarida 
kadrlarning ortiqchaligi va ularning kasbiy tayyorgarlik sifati darajasi yuqori emasligi yosh mutaxassislarning 
qobiliyatlaridan tо‘liq foydalanmaslik holatlarini keltirib chiqarmoqda. Oliy ta’lim muassasalari bitiruvchilarning 
madaniyat va san’at sohalarida munosib ish о‘rnini topishiga, bozor munosabatlari qonunlari va sharoitiga tez 
moslashuvida quydagi kabi tо‘siqlar mavjud:

●	 madaniyat va san’at sohalari hamda ta’lim xizmatlari bozori о‘rtasidagi aloqalarni ta’minlovchi mex-
anizmlarning samarali ishlamasligi;

●	 ayrim hollarda kasbiy tarkibning madaniyat va san’at sohalaridagi ish о‘rinlari tuzilmasiga mos kel-
masligi;

●	 madaniyat va san’at sohalarida kadrlar siyosatining takomillashmaganligi;

●	 bitiruvchilarning ish beruvchilar bilan muzokaralar olib borishi bо‘yicha yetarlicha kо‘nikma va ma’lumo-
tlarga ega emaslik kabilar.

A D A B I Y O T L A R  S H A R H I
Sifat murakkab iqtisodiy va ijtimoiy tushuncha bo‘lib, olimlar unga ko‘plab ta’riflar bergan.
Miloddan avvalgi III asrda yashagan Arastu (Aristotel) sifatni “predmetlar orasidagi farq”, “yaxshi-yomon” 

belgilari deb tushuntirgan bo‘lsa, Gegel (XIX asr) sifat bu narsaning birinchi navbatda haqiqiy, aniq mavjudligi 
bilan aniqlansa, narsa sifatini yо‘qotishi bilan u о‘zligidan marhum bо‘ladi, deb ta’riflagan.

Qadimgi xitoyliklar fikriga ko‘ra, sifat belgisi ikkita belgidan, ya’ni “muvozanat” va “pul”dan iborat. Shuning 
uchun ular sifatni “yuqori nafli” va “qimmatli”, deb ta’riflaganlar. K. Isikava - “Sifat chinakam qoniqarli xususi-
yatdir”, J. Djuran – “Sifat foydali nomoddiy tushunchadir, uni iste’molchilarni qondirish darajasi sifatida ishlatish 
kerak” kabi ta’riflar bergan. 

Ta’lim sifati keng tushuncha bo‘lib, uning ta’minlanishi bir qancha omillarga bog‘liq. Bu borada xorijiy va 
mahalliy olimlarning turlicha qarashlari mavjud bo‘lib, ularning mazmun-mohiyati, umumiy va turli jihatlarini 
o‘rganish maqsadga muvofiqdir. 

Masalan, akademik A.M. Novikov va D.A. Novikovning fikriga ko‘ra, “ta’lim sifati - bu normativ talablarga, 
ijtimoiy va shaxsiy ehtiyojlarga javob beradigan ta’lim natijalari darajasini aks ettiruvchi ko‘rsatkichlar tizimi 
tushiniladi” [2]. Shunday qilib, olimlarning fikricha, ta’lim sifatining tarkibiy qismlari normativ talablar, ijtimoiy va 
shaxsiy ehtiyojlardan iborat. Uni baholash uchun ushbu komponentlar darajasini aks ettiruvchi ko‘rsatkichlar 
tizimini aniqlash kerak.

A.M. Katsning fikriga ko‘ra, “ta’lim sifati - bu shaxs, jamiyat va davlatning berilgan talablarini qondirish dara-
jasini ifodalovchi ta’lim elementlari yig‘indisidir” [3]. V.N. Malkova “...ta’lim sifati - bu o‘quvchining mavjud ijtimoiy 
sharoitlarga moslashishini ifodalovchi munosabatlar tizimi” degan fikrni bildiradi [4]. 

Sо‘nggi yillarda mamlakatimizda oliy ta’lim tizimini rivojlantirish masalalariga bag‘ishlangan ilmiy tadqiqot 
ishlari akademik S.S. G‘ulomov, Q.X. Abduraxmonov, B.Y. Xodiyev, T.Z. Teshaboyev, M.X. Saidov va bosh-
qalar tomonidan bajarilgan. Ushbu olimlar asosan, oliy ta’lim tizimida ta’lim xizmatlarini rivojlantirish, oliy ta’lim 
tizimini axborot-kommunikatsiya texnologiyalari orqali boshqarish, oliy ta’lim tizimini moliyalashtirish tizimini 
takomillashtirish masalalariga alohida e’tibor qaratdilar. Bizningcha, oliy ta’lim tizimini faqat moliyaviy yoki iqti-
sodiy tadqiqotlar orqali rivojlantirish mumkin emas; aksincha, strategik ilmiy innovatsiyalarni ishlab chiqish va 
Oliy ta’lim muassasalarimiz TOP-100 ro‘yxatiga kirishi uchun chora-tadbirlar rejasini ishlab chiqish maqsadga 
muvofiqdir.

T A H L I L  V A  N A T I J A L A R
O‘zbekiston Respublikasi Oliy ta’lim, fan va innovatsiyalar vazirligi hozirgi vaqtda oliy ta’lim tizimini rivojlan-

tirishning kontseptual asoslari va strategik maqsadlari shakllantirilgan bo‘lib, ular quyidagilardan iborat.
Birinchidan, yoshlarni oliy ta’lim bilan qamrov darajasini oshirish, ularning ta’lim olishga bо‘lgan huquqlarini 

ro‘yobga chiqarish.

1-diagramma: О‘zbekistonda yoshlarni Oliy ta’lim bilan qamrov darajasi (jami bitiruvchilar soniga nisbatan)*
* О‘zbekiston Respublikasi Oliy ta’lim, fan va innovatsiyalar vazirligi, Iqtisodiyot va moliya vazirligi ma’lumoti.

Jadval ma’lumotlariga kо‘ra, mamlakatda oliy ta’lim bilan qamrov darajasi 2019-yilga nisbatan qarayib ikki 
baravardan ortib, 2030-yilda 50%ni tashkil etadi. Bu esa, о‘z o‘rnida, davlat va nodavlat OTM muassasalari 
sonini kupaytirishni talab etadi.

2-diagramma: О‘zbekistonda davlat – xususiy sheriklik shartlari asosida nodavlat OTM muassasalari soni, dona*
* О‘zbekiston Respublikasi Oliy ta’lim, fan va innovatsiyalar vazirligi, Investitsiyalar, sanoat va savdo vazirligi, Tashqi 
ishlar vazirligi, Ta’lim sifatini nazorat qilish davlat inspeksiyasi, Davlat-xususiy sheriklikni rivojlantirish agentligi ma’lu-
moti.

Jadval ma’lumotlariga binoan, davlat xususiy sheriklik shartlari asosida nodavlat oliy ta’lim muassasalari 
soni 2019-yilda 5 tani tashkil etgan bulsa, 2030-yilda 7 baravar kupayib, 35 tani tashkil etishi rejalashtirilmoqda.

Ikkinchidan, Oliy ta’lim muassasalarida ta’lim sifatini oshirish uchun ta’limni boshqarishning elektron tizimini 
yaratish va takomillashtirish zarur. Keyingi yillarda mamlakatimizda ijtimoiy-iqtisodiy rivojlantirishning ustuvor 
yo‘nalishlari va xalqaro andozalar talablariga javob beradigan oliy ta’lim tizimini yaratish borasida keng ko‘lamli 
ishlar amalga oshirilmoqda. Hududlarda yangi oliy ta’lim muassasalari tashkil etilayotgani, kadrlar tayyorlash 
bo‘yicha zamonaviy ta’lim yo‘nalishlari va mutaxassisliklari, sirtqi va kechki bo‘limlar ochilgani, oliy ta’lim muas-
sasalariga qabul kvotalari oshirilgani bu boradagi muhim islohotlardandir. 

Uchinchidan, ish beruvchilar tomonidan berilgan reyting ballarini eng kо‘p tо‘plagan oliy ta’lim muassas-
alari О‘zbekiston milliy universiteti, Samarqand davlat universiteti, Toshkent axborot texnologiyalari universiteti, 
Toshkent tibbiyot akademiyasi, Samarqand davlat tibbiyot institutlari kiritilganligini qayd etish mumkin. Mutax-

assislar tomonidan bir qator ish beruvchilar о‘rtasida yuqori malakali mutaxassislar tayyorlash sifatiga tegishli 
sо‘rovnomalar o‘tkazilgan va olingan javoblarda quydagicha natijalar qayd etilgan.

1-jadval: О‘tkazilgan sо‘rovnomalardan olingan javoblar natijalari
№ Sо‘rovnoma mazmuni Sо‘rovnomadagi ijobiy natijalar salmog‘i, %
1. Bitiruvchilarning kelgusida о‘sish imkoniyatlari 85,3
2. Bitiruvchilarning bilim darajasi va amaliy kо‘nikmasi 84,5
3. OTMlarning kadrlar tayyorlash sifati 82,5
4. OTMning ish beruvchilar bilan hamkorlik darajasi 80,2

Tо‘rtinchidan, Oliy ta’lim muassasalarida xalqaro e’tirof etilgan nashrlar (Scopus), “Science Direct”, “Web 
of Science” va boshqa xalqaro ilmiy- texnik ma’lumotlar bazasida indekslanuvchi jurnallardagi maqolalar sonini 
oshirish belgilangan.

3-diagramma: Xalqaro ilmiy-texnik ma’lumotlar bazasida indekslanuvchi jurnallardagi maqolalar soni, dona*
* О‘zbekiston Respublikasi Oliy ta’lim, fan va innovatsiyalar vazirligi, Fanlar akademiyasi ma’lumoti.

Jadval ma’lumotlariga binoan, halqaro ilmiy-texnik ma’lumotlar bazasida indekslanuvchi jurnallardagi 
maqolalar soni 2019-yildagi 750 donadan 2030-yilda 7000 taga kо‘payishi nazarda tutilgan.

X U L O S A  V A  T A K L I F L A R
Xulosa qilib aytganda, xorij tajribalaridan kelib chiqib, oliy ta’lim muassasalari kelgusida ta’lim sifatini yax-

shilash va reytingda TOP-1000 talik rо‘yxatga kirish uchun quyidagi vazifalarni bajarishi zarur deb o‘ylaymiz:
■	 Oliy ta’lim muassasalarida xorijiy tajribani mukammal о‘rganish, innovatsiyalarni jalb qilish va ilg‘or 

о‘quv dasturlarini joriy qilish.
■	 SWOT-tahlil asosida oliy ta’lim muassasalarining ta’lim sifati bо‘yicha kuchli va zaif tomonlari, imkoni-

yalari va risklarini о‘z ichiga olgan tahlillarni ishlab chiqish va amaliyotga joriy qilish.
■	 Ilg‘or xorij tajribasi asosida oliy ta’lim muassasalarida ta’lim sifatini baholab borish mexanizmini yо‘lga 

qо‘yish.
■	 Pedagog va rahbar kadrlarni hamkor xorijiy oliy ta’lim muassasalariga shartnomalar asosida malaka 

oshirishga yuborish istiqbollidir.

Foydalanilgan adabiyotlar:
1.	 О‘zbekiston Respublikasi Prezidentining Oliy Majlis va О‘zbekiston xalqiga murojaati, 2022-yil 20-dekabr (https://pres-

2.	 A.M. Novikov, D.A. Novikov. Как оцениват качество образования? (www.anovikov.ru).
3.	 Катс А.М. Теория и применение регуляторов скорости с упруго- присоединенним катарактом. (www.mathnet.ru/

at13796).
4.	 Малкова В.А. Новое понимание качества образования формируэтся в ответ (studopedia.ru/11_140699_vnma-

lkova).



199https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, iyun.  № 6-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

Manzilimiz: Toshkent shahar, Mirzo Ulug‘bek tumani 
Kumushkon ko‘chasi, 26-uy. 

Jurnal sayti: https://yashil-iqtisodiyot-taraqqiyot.uz

2024. № 6

Ingliz tili muharriri: Feruz Hakimov
Musahhih: Xondamir Ismoilov 
Sahifalovchi va dizayner: Iskandar Islomov

 © Materiallar ko‘chirib bosilganda ““Yashil” iqtisodiyot va taraqqiyot” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna bo‘lishingiz mumkin. Obuna bo‘lgach, 
@iqtisodiyot_77 telegram sahifamizga to‘lov haqidagi ma’lumotni skrinshot yoki foto shaklida 
jo‘natishingizni so‘raymiz. Shu asosda har oygi jurnal yangi sonini manzilingizga jo‘natamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi bo‘yicha ro‘yxatdan o‘tkazilgan.

Litsenziya raqami: №046523. PNFL: 30407832680027


